
Isa Masih ne marne se pahle farmaya tha ki
mujhe qatl kiya jaega, lekin tisre din main ji
uthiunga. Us ke shagird aisi baten manane ke
lie taiyar nahin the. Islie jab use sachmuch qatl
kiya gaya to wuh sakht ghabrakar chhup gae.
Un ke sare sapne dhul men milae gae the. Ab
kya karen? Pahli bat,
Auraton ki Mardanagi
Jume ke din Isa Masih ko dafnaya gaya. Hafte
ka din khamoshi se guzar gaya, kyonki us din
kam karna mana tha. Phir itwar ka din shura
hua. Abhiandhera hitha ki kuchh shagird apne
gharon se khisakkar qabr ke lie rawana hue.
» Kya un men Patras aur disre buzurg shamil the?
Nahin. Sirf auraton men wahan jane ki
himmat thi. Kaisi bat!

» Wuh kyon qabr ke pas jana chahti thin?
Wuh lash par khushbudar masale lagana
chahti thin.
» Lekin gabr par lamba-chaura patthar para tha.
Wuh kis tarah use hatd sakti thin?
Dekho in auraton ki ummid aur jurrat.
Wuh to janti thin ki ham patthar ko hata
nahin saktin. Phir bhi wuh ek akhiri bar
apne ustad aur aqa ki izzat-o-ehtaram karna
chahti thin. Is ke lie wuh faujiyon aur
mukhalifon ka samna karne ke lie bhi taiyar
thin. Patthar ko kis tarah hataengi? Ham
ko malam nahin. Lekin ham majbur hain.
Hamari gahri muhabbat hamen wuh karne
ke lie ubhar rahi hai. Disri bat,
Khali Qabr
In auraton men se ek Mariyam Magdalini thi.
Qabr shahr ki chardiwari se bahar thi. Chalti
chalti wuh andhere men qabr tak pahunch gai.
Lekin yih kya tha?! Wuh ghabra gai. Qabr

ke munh par ka patthar ek taraf hataya gaya
tha. Yih kya garbar thi? Mariyam sar par panw
rakhkar sidhe Patras aur Yuhanna ke pas daur
ai. Wuh chillai, “Wuh Khudawand ko gabr se le
gae hain, aur hamen malum nahin ki unhon ne
use kahan rakh diya hai.”
» Kya Mariyam ne dekha tha ki kist ne lash ko
chhin liya tha?
Nahin. Jab insan sakht pareshan ho jata
hai to kai bar wuh ghalat natija nikalta hai.
Mariyam ne andheri qabr men jhanka tak
nahin tha. Bas ek wahm us ke sar par sawar
ho gaya tha. Shayad use pahle se dar tha ki
koi lash ko le jaega. Tisri bat,
Yuhanna ka Iman
Yih sunte hi Patras aur Yihanna ekdam ghar se
nikle. Donon daurne lage, lekin Yihanna zyada
tez tha. Wuh pahle qabr par pahunch gaya. Us
ne jhukkar andar jhanka to kafan ki pattiyan
wahan parinazar ain. Lekin wuh andar na gaya.

Yahanna kaiman / 3



Phir Patras pahunchkar qabr men dakhil hua.
Us ne bhi kafan ki pattiyan wahan pari dekhin.
Jis kapre men lash ka sar lipta hua tha wuh tah
karke pattiyon se alag para tha. Phir Yaohanna
bhi andar gaya. Jab us ne yih dekha to wuh
iman laya.
» Dekhne par wuh iman laya. Is ka kya matlab
hai?
Rasm ke mutabiq puri lash ko kapre ke ek
tukre men lapeta gaya tha. Phir hathon ko ek
pattisejism ke sath jakra gaya tha jabki dusri
patti se panwon ko bandha gaya tha. Bare
kapre ke alawa sar ko ek alag kapre se lapeta
gaya tha. Ab kafan jyon ka tyon wahan para
tha. Matlab hai jab Isa Masih ji utha to us ka
jism asmani jism tha aur use kafan ko utarne
ki zartrat nahin thi. Jism kafan men se nikal
gaya aur kapra jyon ka tyon pararaha. Lekin
sar ka kapra alag karke rakha gaya tha.

Yahi wajah hai ki Yaohanna iman laya. Wuh
samajh gaya ki agar lutere lash ko lutte
to wuh kafan pichhe na chhorte. Masih
sachmuch ji utha hai. Lekin Patras ab tak
shak men uljha raha.
Kalam-e-muqaddas ne is ki peshgoi ki thi." Sath
sath Isa Masih ne shagirdon ko yih bat bar bar
batai thi.> Phir bhi shagird ab tak yih peshgoi
nahin samajhte the ki use murdon men se ji
uthna hai. Ab kya karen? Patras aur Yuhanna
hairani ke alam men ghar wapas chale gae.
Chauthi bat,

Mariyam se Narmi
Lekin Mariyam un ke sath wapas na chali. Wuh
ro rokar qabr ke samne khari rahi. Kuchh der
bad us ne rote hue jhukkar qabr men jhanka to
kya dekhti hai: Do farishte safed libas pahne
hue wahan baithe hain jahan pahle lash pari

1 Masalan Zabur 16:8 o-mabad; 22:21 o-mabad; 49:15; 73:24;
Yasayah 26:19; 53:10 o-mabad; Hosea 6:2; 13:14.
2 Matti 16:21-23; 17:22-23; 20:17-19

thi—ek us ke sirhane aur dasra us ke paintane.
Unhon ne Mariyam se puchha, “Ai khatun, ta
kyon ro rahi hai?”
Sawal men narm-si jhirki thi. Matlab hai tujhe
rone ki kya zarurat hai?
Us ne kaha, “Wuh mere Khudawand ko le gae
hain, aur malim nahin ki unhon ne use kahan
rakh diya hai.”
Phir us ne pichhe murkar Isa Masih ko wahan
khare dekha. Lekin us ne use na pahchana.
» Us ne use kyon nahin pahchana?
Shayad wuh apne ansuon ke bais sahi nahin
dekh sakti thi. Waise bhi pichhli bar us ne
Isa Masih ko murda halat men dekha tha.
Wuh kis tarah yahan khara ho sakta tha?
Isa Masih ne puchha, “Ai khatan, ta kyon ro
rahi hai, kis ko dhund rahi hai?”
Hamare aqa ka kitna narm sawal. Us ne use
sakht jhirki na di. Us ne us ki ankhon ko bari
narmi aur sabr se khol diya. Wuh hamara

achchha charwaha hai. Wuh hamen pyar karta
hai. Wuh hamen iman lane par majbur nahin
karta. Wuh hamen bari narmi se sahi ilm aur
azadi tak le jata hai.
Yih sochkar ki wuh mali hai Mariyam ne kaha,
“Tanab, agar ap use le gae hain to mujhe bata
den ki use kahan rakh diya hai taki use le jaun.”
Isa Masih ne us se kaha, “Mariyam!”
Us ki awaz se kitna pyar tapak raha tha!
Achchha charwaha bare rahm aur muhabbat se
apni badhawas aur uljhan men pari hui bher
ko sahi patari par lata hai—ap ko bhi aur mujh
ko bhi. Wuh zalim nahin hai jise danda pakre
hamen kuchal dalne ka maza ae.
Yih sunkar Mariyam us ki taraf muri aur bol
uthi, “Rabbuni!” Yani ustad! Panchwin bat,
Asmani Ghar Taiyar Hai
Bher apne charwahe ki awaz sunti hai.
Mariyam ka dil ekdam muhabbat aur khushi
se bhar gaya. Pichhle dinon men duniya

be-magsad aur haulnak ho gai thi. Sar par
kale kale badal aur ghup-andhera chha gaya
tha. Lekin ab ekdam suraj tult hua. Parinde
chahchahane lage. Dil khushi se nachne laga.
Isa Masih ne kaha, “Mere sath chimti na rah,
kyonki abhi main tpar, Bap ke pas nahin gaya.
Lekin bhaiyon ke pas ja aur unhen bata, ‘Main
apne Bap aur tumhare Bap ke pas wapas jaraha
hiun, apne Khuda aur tumhare Khuda ke pas’”
» Mariyam ko kyon kaha gaya ki mere sath chimti
na rah?
Isa Masih apne Bap ke pas wapas ja raha tha.
Lekin pahle kai-ek zaruri kam baqi rah gae
the. Ab chimti rahne ka waqt nahin tha.
» Us ne farmaya ki bhaiyon ke pas ja. Yih bhai
kaun the?
Bhai se murad us ke shagird the.
» Pahle wuh unhen bhai nahin pukarta tha. Ab
kyon?

Apni maut aur ji uthne se us ne gunah aur
maut par fath pa li thi. Is fath ki buniyad
par insan ke lie ek asmani ghar taiyar ho
gaya tha—aisa ghar jis men har ek bhai-bahn
barabar hai.

Wuh kyon farmata hai ki main apne Bdp aur
tumhare Bap ke pas wapas ja rahda hun, apne
Khuda aur tumhare Khuda ke pas?

Jo asmani ghar taiyar hua tha wuh Khuda hi
ka ghar tha. Matlab hai gunah aur maut par
fath pane se Isa Masih ne imandar ko apna
ghar wala bana diya tha. Jo bhi iman lae
wuh is gharane ka bhai ya bahn ban jata hai.
Masth pahle se farma chuka tha ki ab se tum
mere dost ho (Yithanna 15:14-15). Us ki maut aur
jluthne se yih bat puri hui.

Masih ki bat sunkar Mariyam Magdalini

shagirdon ke pas gai. Wuh phitli na samai.
Wuh boli, “Mainne Khudawand ko dekha hai
aur us ne mujh se yih baten kahin.”

Khidmat ke shurti men Masih ne shagirdon ko
farmaya tha ki ao aur khud dekh lo. Wuh
chahta tha ki log soch-samajhkar us par iman
laen. Wuh chahta tha ki iman se ek gahra
gharelu talluq qaym ho jae. Ab ji uthne ke bad
bhi yih silsila jari raha. Pahle Yahanna khali
kafan ko dekhkar iman laya. Phir Mariyam Isa
Masih ko dekhkar iman lai. Yih iman khokhla
nahin tha. Yih iman kisi farzi kahani par mabni
nahin tha. Yih dekhne, sunane, chhine se
gaym hua tha. Ab shagirdon ki bari ai. Chhati
bat,
Tumbhari Salamati Ho

Us itwar ki sham ko shagird jama the. Unhon
ne darwazon par tale laga die the kyonki wuh
sakht dare hue the. Achanak Isa Masih un ke
darmiyan a khara hua.

» Wuh kis tarah a khara hua? Kya darwdze par

tala nahin laga tha?

Ab us ka asmani jism tha. Ji uthte waqt use
kafan ko utarne kizarurat nahin thi. Ab wuh
jagah aur waqt ka paband nahin raha tha.
Us ne farmaya, “Tumhari salamati ho.”
» Us neyih kyon kaha?
Us ki maut aur ji uthne ka magsad to yahitha
ki insan ko salamati hasil ho. Ki us ka Khuda
se talluq bahal ho jae.
Phir us ne unhen apne hathon aur pahla ko
dikhaya.
» Us ne apne hathon aur pahlii kyon un ko
dikhaya?
Ab tak hathon men kilon ka nishan tha, ab
tak pahlt men us zakhm ka nishan tha jis se
khtn aur pani bah nikla tha.
Isa Masih ko dekhkar wuh nihayat khush hue.
» Use dekhkar wuh kyon khush hue?
Wuh bhut-pret nahin tha. Be-shak us ka jism
asmani tha, magar jism hi tha. Us kiawaz, us
ka andaz—sab kuchh waisa hi tha. Jis se juda

hone par wuh bari mayusi aur ghabrahat
men ulajh gae the wuh dubara a gaya tha.
Achchha charwaha wapas a gaya tha. Satwin
bat,
Asmani Ghar ki Khuli Dawat
Isa Masih ne dubara kaha, “Tumhari salamati
ho! Jis tarah Bap ne mujhe bheja usi tarah main
tum ko bhej raha hun.”
» Khuda Bap ne apne Farzand ko kahan bheja
tha?
Duniya men.
» Us ne use kyon bheja tha?
Taki wuh logon ko ek dawat de. Yih ki main
tumhare lie ek asmani ghar taiyar kar raha
han. Tauba karke mujh par iman lao taki
tum mere ghar wale ban jao.
» Yih asmani ghar kis tarah gaym huad?
Isa Masih ki gunah aur maut par fath se. Jo
bhi tauba karke us par iman lae use apne

gunahon ki mafi milti hai, aur wuh us ka
ghar wala ban jata hai.
Ab Isa Masih chahta hai ki shagird dawat dene
ka yih silsila jari rakhen.
» Wuh kaun-si dawat den?
Yih ki Isa Masih ne asmani ghar taiyar kar
rakha hai. Islie tauba karke Isa Masih par
iman lao taki tum bhi us ke ghar wale ban
jao.
Phir un par phunkkar Masih ne farmaya,
“Ruhul-quds ko pa lo. Agar tum kisi ke gunahon
ko maf karo to wuh maf kie jaenge. Aur agar
tum unhen maf na karo to wuh maf nahin kie
jaenge.”
» Phurnkne se Isa Masih ne kyd zahir kiya?
Us ne us wagqiye ki taraf ishara kiya jo us
ke asman par utha liya jane par ho jaega.
Us waqt Ruhul-quds un par nazil hoga. Aur
Ruhul-quds men Masih khud hazir hoga.
Islie us ne phunkkar yih bat farmai. Yahi

Ruh pane se shagirdon ko wuh taqat milegi
ki wuh Masih ki dawat duniya ke kone kone
suna sakenge.

» Lekin is ka kya matlab hai ki ab se shagirdon ko
maf karne ka ikhtiyar hasil hai?
Ab se shagirdon ki awwal zimmedari yih
hogi ki wuh sab ko Masih ka ghar wala
banane ki khuli dawat den. Isi ke lie un ko
bheja ja raha hai.

» Is dawat ki sab se bari bat kya hai?
Yih ki tumhare gunahon ko maf kie jaenge
agar tum tauba karke Masih par iman lao.

» Agar sunane wdle yih dawat qabul karen to kya
hoga?
Un ke gunahon ko maf kiya jaega.

» Agar sunane wale yih dawat qabul na karen to
kya hoga?
Un ke gunahon ko maf nahin kiya jaega. Isa
Masth yahi bat farma raha hai: Jo yih dawat
gabul kare us ke gunahon ko maf kiya jaega

aur wuh mera ghar wala ban jaega. Warna
nahin. Athwin bat,
Toma ka Shak
Isa Masih ke ane par Toma maujud na tha.
Dusre shagirdon ne use bataya, “Ham ne
Khudawand ko dekha hai!” Lekin Toma ne
kaha, “Mujhe yaqin nahin ata. Pahle mujhe
us ke hathon men kilon ke nishan nazar aen
aur main un men apni ungli dalan, pahle main
apne hath ko us ke pahlu ke zakhm men daluan.
Phir hi mujhe yaqin aega.” Nawin bat,
Masih ka Tajriba Karo
» Kya Toma ki shak walt bat ghalat thi?
Bilkul nahin. Us ne apni ankhon se dekha
tha ki Isa Masih markar dafnaya gaya tha.
Wuh apni ankhon se Masih ko dekhna, apne
hathon se use chhuna chahta tha. Yih buri
bat nahin hai. Aj bhi zarari hai ki Masih
hamare dilon men base. Ki ham rozana us
ka tajriba karen.

Kya ap ko Isa Masih ka tajriba hua hai?
Daswin bat,
Masih ki Haqiqat Jan Lo

Toma ek bat par zor deta hai jo iman ki
buniyad hai: Isa Masih aur jo kuchh us ne
hamare waste kiya hai wuh ek thos haqiqat
hai. Toma kahta hai, main haqigat ko janana
chahta hun. Kisi farzi bat par bharosa karne
ka kya fayda hai?

Kya ap haqiqat ko janana chahte hain?

Gyarhwin bat,

Ai Mere Khudawand! Ai Mere Khuda!
Ek haftd guzar gaya. Shagird dubara makan
men jama the. Is martaba Toma bhi sath tha.
Darwazon par tale lage the. Phir bhi Isa Masih
un ke darmiyan akar khara hua. Us ne kaha,
“Tumhari salamati ho!” Phir wuh Toma se
mukhatib hua, “Apni ungli ko mere hathon aur
apne hath ko mere pahla ke zakhm men dal aur
be-etagad na ho balki iman rakh.”

Isa Masih Toma ka shak janta tha. Phir bhi us

ne use jhirki na di. Us ne use khuli dawat di

ki 4 ja, check kar ki main sachmuch Isa Masih

hun. Isa Masih andhe shagird nahin chahta.

Wuh aise shagird chahta hai jo soch-samajhkar

shagird ban jaen.

Use dekhkar Toma ne kaha, “Ai mere

Khudawand! Ai mere Khuda!”

Toma ka shak ekdam kafur ho gaya, aur us ne

pahchan liya ki Isa Masih kaun hai: Wuh mera

Khudawand aur mera Khuda hai.

» Kyd Isa Masih ne kaha ki aisi bat mat bol?
Nahin. Naus neyih kaha na dasre shagirdon
ne.

» Kyon?

Islie ki Isa Masih Khuda ka Farzand hai. Wuh
taslis ka dusra uqnum hai. Lekin dhyan do:
Toma kahta hai ki mere Khudawand, mere
Khuda.

» Wuh kyon mera Khudawand, mera Khuda hai?

Wuh mera charwaha hai, jisne apni jan meri
khatir di. Jo pure taur se Khuda bhi hai aur
pure taur se insan bhi us ne apni qurbani
se mujhe gunah aur maut ke changul se
chhuraya. Agar wuh sirf Khuda hota to wuh
meri jagah na mar sakta, aur agar wuh sirf
insan hota, to mujhe us ki maut se koi matlab
na hota. Toma ekdam yih samajh gaya, aur
us ka dil khushi aur ehtaram se bhar gaya. Is
bher ne apne charwahe ki awaz sun 1i thi.
Isa Masih bola, “Kya ta islie iman laya hai ki
tune mujhe dekha hai? Mubarak hain wuh jo
mujhe dekhe baghair mujh par iman late hain.”
Akhiri bat,
Iman Kya Hai?
Isa Masih ki yih bat hamen dubara yih sochne
par majbur karti hai ki iman kya hai?
» Kya iman ek badge hai jis se main dikhata hun
ki main kis school ya party ka member hun? Ya

kya iman rakhne ka matlab yih hai ki main khas
rasumat ada karun?
Nahin. Iman achchhe charwahe par bharosa
hai. Us charwahe par jis ne apni jan qurban
karke mujhe apna ghar wala bana diya hai.
Is par zor dene ke lie Yihanna farmata hai ki
Isa Masih ne mazid bahut-se aise ildhi nishan
dikhae jo mainne bayan nahin kie. Lekin jitne
bayan kie hain un ka maqsad yih hai ki ap iman
laen ki Isa hi Masih yani Allah ka Farzand hai
aur ap ko is iman ke wasile se us ke nam se
zindagi hasil ho.
» Jo mojize aur ilahi nishan bayan kie gae hain un
ka kya maqgsad hai?
Yih ki sunane wala iman lae ki Isa hi Masih
hai, ki wuh Allah ka Farzand hai. Kyonki
yahi janane se insan ko abadi zindagi hasil
hoti hai. Yahi puri Injil ka magsad hai ki har
insan achchhe charwahe ki bher aur ghar
wala ban jae.

» Kya ap achchhe charwahe ki bher hain? Kya ap
us ke ghar wale ban gae hain?

Injil, Yahanna 20
Khali Qabr

Hafte ka din guzar gaya to itwar ko Mariyam
Magdalinisubh-sawere qabr ke pas ai. Abhi
andhera tha. Wahan pahunchkar us ne
dekha ki gabr ke munh par ka patthar ek
taraf hataya gaya hai. Mariyam daurkar
Shamatn Patras aur Isa ko pyare shagird ke
pas ai. Us ne ittala di, “Wuh Khudawand
ko qabr se le gae hain, aur hamen malum
nahin ki unhon ne use kahan rakh diya
hai.”

Tab Patras duasre shagird samet gabr ki
taraf chal para. Donon daur rahe the, lekin
dusra shagird zyada tezraftar tha. Wuh
pahle gabr par pahunch gaya. Us ne

jhukkar andar jhanka to kafan ki pattiyan
wahan pari nazar ain. Lekin wuh andar na
gaya. Phir Shamaun Patras us ke pichhe
pahunchkar gabr men dakhil hua. Us ne
bhi dekha ki kafan ki pattiyan wahan pari
hain aur sath wuh kapra bhi jis men Isa
ka sar lipta hua tha. Yih kapra tah kiya
gaya tha aur pattiyon se alag para tha. Phir
dusra shagird jo pahle pahunch gaya tha,
wuh bhi dakhil hua. Jab us ne yih dekha to
wuh iman laya. (Lekin ab bhi wuh kalam-
e-mugaddas ki yih peshgoi nahin samajhte
the ki use murdon men se jiuthna hai.) Phir
donon shagird ghar wapas chale gae.

Mariyam Magdalini aur Masih
Lekin Mariyam ro rokar qabr ke samne
khari rahi. Aur rote hue us ne jhukkar qabr
men jhanka to kya dekhti hai ki do farishte
safed libas pahne hue wahan baithe hain

jahan pahle Isa ki lash pari thi, ek us ke
sirhane aur dusra wahan jahan pahle us ke
panw the. Unhon ne Mariyam se puchha,
“Ai khatun, tt kyon ro rahi hai?”

Us ne kaha, “Wuh mere Khudawand ko le
gae hain, aur malium nahin ki unhon ne use
kahan rakh diya hai.”

Phir us ne pichhe murkar Isa ko wahan
khare dekha, lekin us ne use na pahchana.
Isa ne puchha, “Ai khatan, ta kyon ro rahi
hai, kis ko dhtind rahi hai?”

Yih sochkar ki wuh mali hai us ne kaha,
“Tanab, agar ap use le gae hain to mujhe bata
den ki use kahan rakh diya hai taki use le
jaun.” Isa ne us se kaha, “Mariyam!”

Wuh wus ki taraf muri aur bol uthi,
“Rabbuni!” (Is k4 matlab Arami zaban
men ustad hai.)

Isa ne kaha, “Mere sath chimti na rah,
kyonki abhi main upar, Bap ke pas nahin

gaya. Lekin bhaiyon ke pas ja aur unhen
bata, ‘Main apne Bap aur tumhare Bap ke
pas wapas ja raha han, apne Khuda aur
tumhare Khuda ke pas’.”

Chunanche Mariyam Magdalini shagirdon
ke pas gai aur unhen ittala di, “Mainne
Khudawand ko dekha hai aur us ne mujh se
yih baten kahin.”

Shagird aur Masih

Us itwar ki sham ko shagird jama the.
Unhon ne darwazon par tale laga die
the kyonki wuh Yahudiyon se darte the.
Achanak Isa un ke darmiyan a Kkhara
hua aur kaha, “Tumhari salamati ho,”
aur unhen apne hathon aur pahlia ko
dikhaya. Khudawand ko dekhkar wuh
nihayat khush hue. Isad ne dubara kaha,
“Tumhari salamati ho! Jis tarah Bap ne
mujhe bheja usi tarah main tum ko bhej

raha hun.” Phir un par phunkkar us ne
farmaya, “Ruhul-quds ko pa lo. Agar tum
kisi ke gunahon ko maf karo to wuh maf kie
jaenge. Aur agar tum unhen maf na karo to
wuh maf nahin kie jaenge.”
Shakki Toma aur Masih

Barah shagirdon men se Toma jis ka lagab
jurwan tha Isa ke ane par maujud na tha.
Chunanche dusre shagirdon ne use bataya,
“Ham ne Khudawand ko dekha hai!” Lekin
Toma ne kaha, “Mujhe yaqin nahin ata.
Pahle mujhe us ke hathon men kilon ke
nishan nazar aen aur main un men apni
ungli dalun, pahle main apne hath ko us ke
pahlta ke zakhm men dalan. Phir hi mujhe
yaqin aega.”

Ek hafta guzar gaya. Shagird dubara makan
men jama the. Is martaba Toma bhi sath
tha. Agarche darwazon par tale lage the

phir bhi Isa un ke darmiyan akar khara hua.
Us ne kaha, “Tumhari salamati ho!” Phir
wuh Toma se mukhatib hua, “Apni ungli
ko mere hathon aur apne hath ko mere
pahlu ke zakhm men dal aur be-etaqad na
ho balki iman rakh.”
Toma ne jawab men us se kaha, “Ai mere
Khudawand! Ai mere Khuda!”
Phir Isa ne use bataya, “Kya ta islie iman
laya hai ki tine mujhe dekha hai? Mubarak
hain wuh jo mujhe dekhe baghair mujh par
iman late hain.”

Likhne ka Magsad: Iman
Isa ne apne shagirdon ki maujudagi men
mazid bahut-se aise ilahi nishan dikhae jo
is kitab men darj nahin hain. Lekin jitne
darj hain un ka maqgsad yih hai ki ap iman
laen ki Isa hi Masih yani Allah ka Farzand
hai aur ap ko is iman ke wasile se us ke nam
se zindagi hasil ho.

